
Kæru viðtakendur  
 
Með jöfnu millibili eru sagðar fréttir þar sem ekki er gerður greinarmunur 
á fósturforeldi barns og stjúpforeldri. Vissulega kann vanþekkingu eða ónákvæmni 
upplýsingagjafa að vera um að kenna en vönduð fjölmiðlavinna ætti væntanlega að sjá við 
því.  
 
Fóstur barns er nefnilega opinber ráðstöfun þar sem óskyldir menn taka að sér uppeldi og 
umönnun barns annars/annarra foreldra um skemmri tíma eða lengri. Ráðstöfun barns í 
fóstur er afar viðkvæmt og í raun flókið ferli. Einvörðungu barnaverndaryfirvöld geta ráðstafað 
barni í fóstur samkvæmt barnaverndarlögum.  
 
Stjúpforeldri er eins og flestir vita á hinn bóginn sá sem gengur barni maka síns í foreldrastað 
og á þessu munur.  
 
Frásagnir um misfellur fullorðinna gagnvart börnum þar sem stjúpforeldrar eiga í reynd í hlut 
eru oftlega sagðir í fjölmiðlum drýgðar af fósturforeldrum. Þegar þessum hugtökum er ruglað 
saman rýrir það á ósanngjarnan og óþarfa hátt þá jákvæðu ímynd sem ástæða er til að halda 
á lofti um fósturforeldra. Ekki mun af veita. Á hverjum tíma eru nær 350 börn í þörf fyrir 
fósturforeldra á hverjum tíma, ýmist í lengri eða skemmri tíma. 
 
Þeir sem "að ósekju" hafa fengið þennan póst (sem er sendur nokuð tilviljunarkennt) og 
aldrei hafa sýnt annað en fullan skilning og þekkingu í þessum efnum,  bið ég forláts en því 
miður verður ekki gerður greinarmunur á "rétt- og ranglátum" við þessar aðstæður.  

